                                         ԱՄՓՈՓԱԹԵՐԹ
ՈՍՏԻԿԱՆՈՒԹՅԱՆ ՄԱՍԻՆ» ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
	1.   ՀՀ կրթության, գիտության, մշակույթի և սպորտի նախարարություն
	17.02.2022թ.

	
	N 01/18.2/3520-2022

	Առաջարկություններ չկան:
	

	2.   ՀՀ գլխավոր դատախազություն
	01.03.2022թ.

	
	N 04/20.4/2487-2022

	1. Առաջարկում ենք ՀՀ ոստիկանության մասին ՀՀ օրենքի 19-րդ հոդվածի 1-ին մասում լրացվող 5-րդ կետում պրոֆիլակտիկ (կանխարգելիչ) հաշվառման վերցնելու ենթակա անչափահասների առաջարկվող ցանկը լրացնել նաև բոլոր այն անչափահասներով (առանց բացառության), որոնց վերաբերյալ քրեական պատասխանատվությունից ազատելու մասին որոշումները կայացվել են քրեադատավարական օրենսդրությամբ նախատեսված ոչ արդարացնող հիմքերով։  

2. «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 11-րդ հոդվածի համաձայն՝ 
«Ընտանիքում բռնություն գործադրած անձը, որի նկատմամբ կայացվել է նախազգուշացման, անհետաձգելի միջամտության կամ պաշտպանական որոշում, ինչպես նաև ընտանիքում բռնության հետ կապված հանցանքի համար դատվածություն ունեցող չափահաս անձը ոստիկանության կողմից վերցվում են կանխարգելիչ հաշվառման:»: 
Ըստ այդմ, առաջարկում ենք վերոնշյալ օրենսդրական դրույթի հաշվառմամբ լրացնել Նախագծում առկա կարգավորումները՝ նախատեսելով նաև վերը նշված կատեգորիայի ոչ միայն անչափահաս, այլ նաև չափահաս անձանց հաշվառման վերցնելու վերաբերյալ դրույթներ: 
	Ընդունվել է







Չի ընդունվել
Ոստիկանության մասնագիտացված ստորաբաժանումներում ընտանիքում բռնություն գործադրած անձանց վերաբերյալ հաշվառում իրականացվում է Ձեր կողմից նշված «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» ՀՀ օրենքի 11-րդ հոդվածի համաձայն, որով սահմանվում է նաև մասնագիտացված ստորաբաժանումներում հաշվառման ենթակա սուբյեկտների շրջանակը:

	3.   ՀՀ քննչական կոմիտե 
	18.02.2022թ.

	
	N 01/22/12774-2022

	Առաջարկություններ չկան:
	

	4.   ՀՀ ազգային անվտանգության ծառայություն
	23.02.2022թ.

	
	N 11/172

	Առաջարկություններ չկան:
	

	5.   ՀՀ ֆինանսների նախարարություն
	21.02.2022թ.

	
	N 01/11-4/2968-2022

	Առաջարկություններ չկան:
	 

	6.   ՀՀ աշխատանքի և սոցիալական հարցերի նախարարություն
	23.02.2022թ.

	
	N  ՄՆ/ԳԽ/4603-2022

	Առաջարկություններ չկան:
	 

	7.   ՀՀ մարդու իրավունքների պաշտպանի գրասենյակ
	09.03.2022թ.

	
	01/13.6/1387-22

	1. Նախագծի լուծումներով նախատեսվում է օրենքի մակարդակում ամրագրել անչափահաս մեղադրյալի, վարչական իրավախախտում կատարած, հանցանքը կատարելու պահին քրեական պատասխանատվության համար սահմանված տարիքի չհասած անչափահասի, երկու և ավելի անգամ բնակության վայրը ինքնակամ լքած մինչև 16 տարեկան անչափահասի, համապատասխան որոշման հիման վրա պարտադիր ուսումից խուսափող ճանաչված, թափառաշրջիկությամբ, մուրացկանությամբ, շահումով խաղերով զբաղվող, ոգելից խմիչքներ, թմրամիջոցներ, հոգեմետ (հոգեներգործուն), թունավոր կամ այլ թմրեցնող նյութեր օգտագործող անչափահասի, ազատազրկման ձևով պատիժը կրած անչափահասի, դատարանի կողմից դաստիարակչական բնույթի հարկադրանքի միջոցներ կիրառելու հետևանքով քրեական պատասխանատվությունից ազատված անչափահասի, ում վարքագծի նկատմամբ հետագա վերահսկողությունը դրվել է ոստիկանության վրա, համաներման հետևանքով պատժից կամ քրեական պատասխանատվությունից ազատված անչափահասի, ինչպես նաև անչափահասի վրա բացասական ազդեցություն ունեցող ծնողների կամ այլ օրինական ներկայացուցիչների նկատմամբ պրոֆիլակտիկ (կանխարգելիչ) հաշվառում իրականացնելու Ոստիկանության իրավասությունը:
Վերոնշյալի կապակցությամբ նախ պետք է նշել, որ հստակեցման կարիք ունի Նախագծի նշված կարգավորման մեջ տեղ գտած «անչափահասի վրա բացասական ազդեցություն ունեցող ծնող» արտահայտության բովանդակությունը: Արդյոք նշված արտահայտության ներքո պետք է հասկանալ ընտանիքում բռնություն գործադրած և որպես այդպիսին հաշվառված ծնողին, թե վարքագծի այլ դրսևորումներ թույլ տված ծնողին: 
Ավելին, հստակեցման կարիք ունի նաև այն, թե ի՞նչ չափանիշների հիման վրա կամ ի՞նչ ընթացակարգով է գնահատվելու ծնողի՝ անչափահասի վրա բացասական ազդեցություն ունենալը, եթե նշված «բացասական ազդեցությունը» «Ընտանիքում բռնության կանխարգելման, ընտանիքում բռնության ենթարկված անձանց պաշտպանության և ընտանիքում համերաշխության վերականգնման մասին» օրենքի իմաստով ընտանիքում բռնություն չի համարվում:
Նշվածից բացի, հարկ է նաև անդրադառնալ ՀՀ կառավարության 2014 թվականի նոյեմբերի 6-ի թիվ N 1254-Ն որոշմանը, որի 26-րդ կետով սահմանվում է այն անձանց շրջանակը, որոնց նկատմամբ համայնքային ոստիկանության տեսուչները հանցագործությունների և վարչական իրավախախտումների պրոֆիլակտիկա իրականացնելիս իրականացնում են տեղամասի անձնագրում հաշվառում և անհատական պրոֆիլակտիկ միջոցառումներ:
Պարզաբանման կարիք ունի այն հարցը, թե ինչպես է ապահովվելու Նախագծով նախատեսված հաշվառման և ՀՀ կառավարության 2014 թվականի նոյեմբերի 6-ի թիվ N 1254-Ն որոշմամբ ամրագրված հաշվառման գործընթացների համատեղումն ու զուգակցումը՝ հատկապես հաշվի առնելով, որ նշված փաստաթղթերով նախատեսված հաշվառման դեպքերը ամբողջությամբ չեն համընկնում:
	Չի ընդունվել
ՀՀ կառավարության 2014 թվականի նոյեմբերի 6- թիվ 1254-Ն որոշմամբ սահմանվում են համայնքային ոստիկանության գործառույթները: Նշված որոշման 26-րդ կետով նախատեսված է այն անձանց շրջանակը, որոնց նկատմամբ համայնքային ոստիկանության տեսուչները հանցագործությունների և վարչական իրավախախտումների պրոֆիլակտիկա իրականացնելիս իրականացնում են տեղամասի անձնագրում հաշվառում և անհատական պրոֆիլակտիկ միջոցառումներ, ուստի որոշմամբ սահմանված անձանց շրջանակը և անչափահասների գործերով և ընտանիքում բռնության կանխարգելման ստորաբաժանումներում հաշվառման ենթակա անչափահասների շրջանակը չպետք է լինեն համապատասխան:
Ինչ վերաբերում է «անչափահասի վրա բացասական ազդեցություն ունեցող ծնող» արտահայտության բովանդակությանը, ապա դա իր մեջ չի ներառում ընտանիքում բռնություն գործադրած և որպես այդպիսին հաշվառված ծնողին, քանի որ արդեն իսկ ընտանիքում բռնություն գործադրելու համար անձը մասնագիտացված ստորաբաժանման կողմից վերցվում է պրոֆիլակտիկ (կանխարգելիչ) հաշվառման: «Անչափահասի վրա բացասական ազդեցություն ունեցող ծնող» հասկացությունն իր մեջ ներառում է ծնողների, ովքեր երեխայի դաստիարակության կամ կրթություն ստանալու նկատմամբ ցուցաբերում են անուշադրություն, պատշաճ չեն զբաղվում երեխայի դաստիարակությամբ կամ իրենց վարքագծով նպաստում են անչափահասի կողմից իրավախախտում կատարելուն կամ հակասոցիալական վարքագիծ դրսևորելուն: Խոսքը վերաբերում է նաև այն ծնողներին, ովքեր կատարել են Վարչական իրավախախտումների վերաբերյալ ՀՀ օրենսգրքի 177-րդ, 178-րդ և 178.1-ին և ՀՀ քրեական նոր օրենսգրքի 238-րդ, 239-րդ, 240-րդ, 247-րդ, 248-րդ և 249-րդ հոդվածներով նախատեսված արարքները:

	8.   ՀՀ արդարադատության նախարարություն
	11.04.2022թ.

	1. Նախագծի 1-ին հոդվածի 1-ին մասով սահմանվող «բացասական ազդեցություն ունեցող ծնող» արտահայտությունը հստակեցման կարիք ունի, քանի որ նշված հասկացությունը գնահատողական կատեգորիա է և սահմանված չէ որևէ այլ իրավական ակտով՝ հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 3-րդ մասը, որի համաձայն՝ եթե նորմատիվ իրավական ակտում օգտագործվում են նոր կամ բազմիմաստ կամ այնպիսի հասկացություններ կամ տերմիններ, որոնք առանց պարզաբանման միանշանակ չեն ընկալվում, կամ այլ  նորմատիվ ակտով տրված է այդ հասկացությունների կամ տերմինների այլ սահմանում, ապա տվյալ ակտով տրվում են այդ ակտի էությունից բխող դրանց սահմանումները: 
	Չի ընդունվել
«Բացասական ազդեցություն ունեցող ծնող» արտահայտությունը որպես հասկացություն սահմանելը իրատեսական չէ` հաշվի առնելով այն հանգամանքը, որ արտահայտությունը կարող է մեկնաբանվել ավելի լայն և օրենքով սպառիչ հասկացություն տալը` ելնելով երեխայի շահերից գտնում ենք ոչ նպատակահարմար:
Միաժամանակ, նախագծով հստակեցվել են նաև պրոֆիլակտիկ հաշվառման ենթակա անչափահասների ողջ շրջանակը:

	2. Նախագծով անհրաժեշտ է սահմանել Նախագծի 1-ին հոդվածով նախատեսված Ոստիկանության պետի հրամանի ուժի մեջ մտնելու ժամկետ, հիմք ընդունելով՝ «Նորմատիվ իրավական ակտերի մասին» օրենքի 13-րդ հոդվածի 5-րդ մասը, որի համաձայն՝ «5. Եթե օրենսդրական ակտով (բացառությամբ Սահմանադրության) սահմանված նորմը կարող է կատարվել միայն այդ ակտով նախատեսված ենթաօրենսդրական նորմատիվ իրավական ակտի ընդունմամբ, կամ դրա կատարումն ուղղակիորեն պայմանավորված է ենթաօրենսդրական նորմատիվ իրավական ակտի ընդունմամբ, ապա օրենսդրական ակտի անցումային դրույթներով սահմանվում են նաև`
1) օրենսդրական ակտի այն մասերը, որոնք գործելու են ենթաօրենսդրական նորմատիվ իրավական ակտն ուժի մեջ մտնելու պահից.
2) ենթաօրենսդրական նորմատիվ իրավական ակտի ընդունման նախատեսվող ժամկետը:»:
	Ընդունվել է

